
 «Սևանա լճի էկոհամակարգի վերականգնման, պահպանման, վերարտադրման և օգտագործման միջոցառումների տարեկան ու համալիր ծրագրերը հաստատելու մասին» օրենքում լրացումներ կատարելու մասին» օրենքի նախագծին հավանություն տալու մասին ՀՀ կառավարության որոշման նախագծի 

	1. ՀՀ արդարադատության նախարարություն
	09.06.2023թ.

	
	N 01/27.1/28807-2023

	«Սևանա լճի էկոհամակարգի վերականգնման, պահպանման, վերարտադրման և օգտագործման միջոցառումների տարեկան ու համալիր ծրագրերը հաստատելու մասին» օրենքում լրացումներ կատարելու մասին» Հայաստանի Հանրապետության օրենքի նախագիծն անհրաժեշտ է Հայաստանի Հանրապետության արդարադատության նախարարություն ներկայացնել Հայաստանի Հանրապետության կառավարության 2021  թվականի փետրվարի 25-ի «Կառավարության աշխատակարգը հաստատելու մասին» N 252-L որոշմամբ հաստատված հավելվածի 17-րդ կետի պահանջներին համապատասխան, մասնավորապես` նախագիծն անհրաժեշտ է ներկայացնել շահագրգիռ մարմինների կարծիքների, ինչպես նաև ամփոփաթերթի հետ միասին:
	Ընդունվել է:
Լրամշակվել է:

	2. ՀՀ արդարադատության նախարարություն
	26.06.2023թ.

	
	N /27.1/30756-2023

	1.Նախագծի 1-ին հոդվածից անհրաժեշտ է հանել «Հայաստանի Հանրապետության» բառերը՝ համաձայն «Նորմատիվ իրավական ակտերի մասին» օրենքի 18-րդ հոդվածի 3-րդ մասի պահանջների:
Միաժամանակ, նույն հոդվածում «Հոդված 2.6.» բառերն անհրաժեշտ է փոխարինել «Հոդված 2.7.» բառերով՝ նկատի ունենալով, որ «Սևանա լճի էկոհամակարգի վերականգնման, պահպանման, վերարտադրման և օգտագործման միջոցառումների տարեկան ու համալիր ծրագրերը հաստատելու մասին» օրենքը (այսուհետ՝ Օրենք) նախագծի 1-ին հոդվածի համաձայն լրացվում է 2.7-րդ հոդվածով:
	Ընդունվել է:
Խմբագրվել է:

	2.Նախագծի 2-րդ հոդվածում «օրենքի» բառից առաջ նշված «Հայաստանի Հանրապետության» բառերն անհրաժեշտ է հանել՝ համաձայն «Նորմատիվ իրավական ակտերի մասին» օրենքի 18-րդ հոդվածի 3-րդ մասի պահանջների: Նույն դիտողությունը վերաբերում է նախագծի ամբողջ տեքստին:
	Ընդունվել է:
Խմբագրվել է:

	3.Նախագծի 3-րդ հոդվածով լրացվող 8-րդ հավելվածի բոլոր գլուխների պարբերություններն անհրաժեշտ է համարակալել՝ համաձայն «Նորմատիվ իրավական ակտերի մասին» օրենքի 14-րդ հոդվածի պահանջների:
Միաժամանակ, 8-րդ հավելվածի 2-րդ գլխի 6-րդ պարբերությունում «կլենտրոն» բառն անհրաժեշտ է փոխարինել «կենտրոն» բառով, իսկ 7-րդ պարբերությունում անհրաժեշտ է «տեղափոխվել» բառից հետո նշված «է» տառը հանել:
	Ընդունվել է:
Խմբագրվել է:

	3. ՀՀ էկոնոմիկայի նախարարություն
	14.06.23թ

	
	. № 1/14.2/9606

	««Սևանա լճի էկոհամակարգի վերականգնման, պահպանման, վերարտադրման և օգտագործման միջոցառումների տարեկան ու համալիր ծրագրերը հաստատելու մասին» օրենքում լրացումներ կատարելու մասին» ՀՀ օրենքի նախագծի վերաբերյալ առաջարկվում է.
1. Հոդված 1-ում «2.6-րդ հոդվածով» բառերը փոխարինել «2.7-րդ հոդվածով» բառերով,
2. Ճշգրտել հավելվածի 2-րդ կետի 3-րդ պարբերությամբ ներկայացված հաշվարկները (նաև հիմնավորման մեջ):
	Ընդունվել է:
Լրամշակվել է:

	4.ՀՀ շրջակա միջավայրի նախարարություն
	14.06.23թ

	
	. № 1/14.2/9606

	Նախագծի հավելված 8-ի 2-րդ կետում՝
· համաձայն «Հիդրոօդերևութաբանության և մոնիթորինգի կենտրոն» ՊՈԱԿ-ի կողմից դիտարկվող 5 ջրամբարների ջրալցվածության տվյալների՝ 2023 թվականի հունիսի 1-ին 5 ջրամբարների գումարային լցվածությունը կազմել է 381,61 մլն մ3, որը 2022 թվականի նույն օրվա՝ 611,53 մլն մ3 գումարային ծավալից պակաս է 229,92 մլն մ3-ով,
· համաձայն «Հիդրոօդերևութաբանության և մոնիթորինգի կենտրոն» ՊՈԱԿ-ի Արփա-Սևան ջրատարի Ծովինար դիտակետի՝ 2023 թվականի հունիսի 5-ի դրությամբ տեղափոխված ջրի ծավալը կազմել է 63,880 մլն մ3, իսկ 2022 թվականին՝ 123,138 մլն մ3,











· վերոնշյալ կետում և Նախագծի հիմնավորման 2-րդ կետում համակարգերի գլխամասերում ոռոգման ջրի պահանջարկի տվյալները տարբեր են (համապատասխանաբար շուրջ 440 մլն մ3 և շուրջ 445.3 մլն մ3),
· ջրառաջարկը Հրազդան գետ+Մարմարիկի ջրամաբար նշված է 107 մլն մ3, իսկ Նախագծի հիմնավորման 3-րդ կետում՝ 112.3 մլն մ3,

· Մխչյանի և Ռանչպար պոմպակայանների առավելագույն հզորությամբ գործարկմամբ ջրառաջարկը նշված է 45.7 մլն մ3, իսկ Նախագծի հիմնավորման 3-րդ կետում՝ 45.6 մլն մ3։ 
Հաշվի առնելով վերոգրյալը անհարժեշտ է Նախագծում և Նախագծի հիմնավորման մեջ ճշգրտել վերը նշված տվյալները։
Միաժամանակ, Նախագծի հիմնավորումը լրացուցիչ պարզաբանման և լրամշակման անհրաժեշտություն ունի, մասնավորապես՝ համաձայն «Ոռոգման նպատակով 2023 թվականին Սևանա լճից ջրառի մասին» Կառավարության որոշման նախագծի հիմնավորման՝ Սևան-Հրազդան դերիվացիոն համակարգից սնվող ոռոգման համակարգերի իշխման տակ գտնվող ոռոգելի հողերից 2023 թվականի ոռոգման շրջանում, ջրօգտագործողների կողմից ներկայացված ջրապահանջի համաձայն, պայմանագրային ոռոգվելիք հողատարածությունների մակերեսը կազմել է շուրջ 31.3 հազ հա, իսկ ոռոգման ջրի պահանջարկը համակարգերի գլխամասերում և Հրազդան գետի հունի լվացման (Աղբյուրակի ջրամբարից մինչև Երևանյան լիճ) նպատակով գետի հունով բացթողնվող ջրի ծավալը կկազմի շուրջ 521 մլն մ3, իսկ ջրի դեֆիցիտը կազմում է շուրջ 98 մլն մ3, մինչդեռ ներկայացված Նախագծի հիմնավորմամբ՝ 2023 թվականի հունիսի 1-ի դրությամբ ջրապահանջարկը շուրջ 445,3 մլն մ3 է, իսկ հաշվարկված ջրի դեֆիցիտը՝ շուրջ 121,4 մլն մ3 (մեծ ջրապահանջարկի դեպքում դեֆիցիտը ավելի փոքր է ներկայացվել, քան ավելի քիչ ջրապահանջարկի դեպքում)։
2023 թվականի հունիսի 1-ի դրությամբ Սևանա լճից բաց է թողնվել 23.965 մլն մ3 ջուր, իսկ Ազատի ջրամբարի լցվածությունը եղել է 41. 6 մլն մ3 ջուր, Ապարանի ջրամբարինը` 25.5 մլն մ3, Մարմարիկի ջրամբարինը` 11.3 մլն մ3 ։ 2023 թվականի հունիսի 5-ի դրությամբ Սևանա լճից բաց է թողնվել 28.334 մլն մ3 ջուր, իսկ Ազատի ջրամբարի լցվածությունը եղել է 42.6 մլն մ3 ջուր, Ապարանի ջրամբարինը` 25.8 մլն մ3, Մարմարիկի ջրամբարինը` 10.9 մլն մ3 , այսինքն ջրամբարների ջուրը այդքան էլ բաց չի թողնվել, դրա փոխարեն ջրբացթողումները շարունակվել են իրականացվել Սևանա լճից։

Նախագծի հիմնավորման մեջ Ազատի ջրամբարը հաշվարկվում է շուրջ 20 մլն մ3 ջուր, Ապարանի ջրամբարը` 0 մլն մ3, մինչդեռ 2023 թվականի հունիսի 9-ի դրությամբ Ազատի ջրամբարի լցվածությունը եղել է 42.4 մլն մ3, Ապարանի ջրամբարը` 26.2մլն մ3: Այսինքն՝ հաշվի առնելով վերոնշյալը, Ազատի ջրամբարը կարելի է հաշվարկել շուրջ 34 մլն մ3: Միաժամանակ հիմնավորման մեջ Հրազդան գետից և Մարմարիկի ջրամբարից միասին հաշվարկվել է շուրջ 112,3 մլն մ3, սակայն «Ոռոգման նպատակով 2023 թվականին Սևանա լճից ջրառի մասին» Հայաստանի Հանրապետության կառավարության որոշման նախագծի հիմնավորման մեջ հաշվարկված էր 172 մլն մ3, հիմք ընդունելով «Հիդրոօդերևութաբանության և մոնիթորինգի կենտրոն» ՊՈԱԿ-ի  կանխատեսումը։









Հայտնում եմ նաև, որ Սևանա լճի մակարդակը 2023 թվականի հունիսի 12-ի դրությամբ կազմում է 1900.51 մ, ինչը 0.25 մ-ով ցածր է նախորդ տարվա նույն օրվա ցուցանիշի համեմատ (1900.76 մ), իսկ համաձայն շրջակա միջավայրի նախարարության «Հիդրոօդերևութաբանության և մոնիթորինգի կենտրոն» ՊՈԱԿ-ի Հայաստանի Հանրապետության գետերի 2023 թվականի գարնանային վարարումների տարրերի կանխատեսման՝ «Հիմք ընդունելով եղանակի և Սևանա լիճ մուտք գործող գետային հոսքի կանխատեսումները, լճի մակերևույթից ջրի գոլորշիացման մեծությունները, Արփա-Սևան ջրատարով Սևանա լիճ տեղափոխվելիք ջրի քանակը (170 մլն մ3) և ոռոգման նպատակով լճից օրենքով սահմանված ջրառը՝ 170 մլն մ3 (ընդ որում  հաշվարկներում որպես ջրառի սկիզբ ընդունվել է հունիսի երկրորդ տասնօրյակը), 2023 թվականի դեկտեմբերի 31-ի դրությամբ՝ ըստ կանխատեսումների լճի մակարդակը կանխատեսվում է 1900.13-1900.18մ-ի սահմաններում, ինչը 2023 թվականի հունվարի 1-ի համեմատ ցածր կլինի 0.10-0.15մ-ով»։ Սևանա լճի մակարդակը 2023 թվականի հունվարի 1-ի դրությամբ կազմել է 1900.28մ, ինչը 0.15 մ-ով ցածր է եղել 2022 թվականի նույն օրվա ցուցանիշի համեմատ (1900.43 մ)։ Այսինքն՝ 2024 թվականի հունվարի 1-ին Սևանա լճի մակարդակը 2022 թվականի համեմատ կլինի 0,3 մ-ով ցածր։ Այսինքն կրկին կգրանցվի բացասական հաշվեկշիռ, ինչն էլ կհակասի Սևանա լճի էկոհամակարգի վերականգնման, պահպանման, վերարտադրման, բնականոն զարգացման և օգտագործման պետական քաղաքականության հիմնական սկզբունքներին` Սևանա լճի ջրային բացասական հաշվեկշռի բացառմանը և լճի էկոլոգիապես անհրաժեշտ մակարդակի բարձրացման ապահովմանը։



Առաջարկում եմ նաև ներկայացնել տեղեկատվություն 2021 թվականի ընթացքում Սևանա լճից բաց թողնվող ջրի 170 մլն մ3-ը գերազանցող չափաքանակի հաշվին արտադրվող էլեկտրաէներգիայի վաճառքից «Միջազգային էներգետիկ կորպորացիա» և «Հայաստանի էլեկտրական ցանցեր» փակ բաժնետիրական ընկերություններում առաջացող լրացուցիչ գումարների, այդ գումարների հավաքման և դրանց հաշվին Ժամանակավոր ծրագրի 3-րդ մասով սահմանված ուղղություններով ոռոգման համակարգերի արդիականացմանն ուղղված նպատակային ներդրումների իրականացման վերաբերյալ։ 

	
Ընդունվել է:
Լրամշակվել է:


Ընդունվել է:
Լրամշակվել է:
Պարզաբանում՝ «Հիդրոօդերևութաբանության և մոնիթորինգի կենտրոն» ՊՈԱԿ-ի և Ջրային կոմիտեի հաշվառման տվյալներում առաջացել է տարբերություն, որի համար Ջրային կոմիտեի նախաձեռնությամբ իրականացվել է համատեղ չափում, որի արդյունքում առաջացել է Ծովինարի դիտակետում տեղակայված ջրաչափական հանգույցի չափաբերման կարիք:

Ընդունվել է:
Լրամշակվել է:

Ընդունվել է:
Լրամշակվել է:

Ընդունվել է:
Լրամշակվել է:



Չի ընդունվել:
Պարզաբանում՝ Նախագծի հիմնավորմամբ նշված շուրջ 98 մլն մ3 դեֆիցիտը հաշվարկված է 2023 թվականի մարտի 1- դրությամբ, իսկ ջրապահանջարկը՝ շուրջ 445,3 մլն մ3 է, հաշվարկված ջրի դեֆիցիտը՝ շուրջ 121,4 մլն մ3՝ 2023 թվականի հունիսի 1-ի դրությամբ՝ ջրապահանջի և ջրառաջարկի ճշգրտված տվյալներով: 



Պարզաբանում՝ 2023 թվականի հունիսի 1-ի դրությամբ ջրամբարներից իրականացված ջրբացթողումներին զուգահեռ եղել են նաև մուտքեր, որի պատճառով էլ ջրբացթողումները ծավալը ջրամբարի լցվածության վրա տվյալ պահի դրությամբ այդքան էլ բացասական ազդեցություն չի ունեցել:


Չի ընդունվել:
Պարզաբանում՝ Նախագծի հիմնավորման մեջ ջրառաջարկի հաշվարկներում Ազատի և Ապարանի ջրամբարների մասով հաշվարկվել են Սևան-Հրազդան համակարգին տրվող հնարավոր դոտացիայի չափով: 
Միաժամանակ, Նախագծի հիմնավորմամբ նշված Հրազդան գետ+Մարմարիկի ջրամբար՝ շուրջ 112,3 մլն մ3 ջրառաջարկը հաշվարկված է 2023 թվականի հունիսի 1-ի դրությամբ՝ ջրապահանջի և ջրառաջարկի ճշգրտված տվյալներով, իսկ ՀՀ կառավարության 11.05.2023թ. 704-Ա որոշման նախագծի մշակման փուլում հաշվարկները կատարվել են 2023 թվականի մարտի 1- դրությամբ:  

Չի ընդունվել: 
Բացատրություն.
Սևանա լճի մակարդակի համար ամփոփիչ տարի է համարվում դեկտեմբերի 31-ը:
 2022 թվականի դեկտեմբերի 31-ի դրությամբ Սևանա լճի մակարդակը կազմել է 1900,28մ, ներկա պահին՝ ս.թ. հունիսի 19-ին՝ 1900,53մ, որը բարձր է 25 սմ-ով: 
Ջրային կոմիտեն ս.թ. հունիսի 19-ի դրությամբ Սևանա լճից բաց է թողել 53,08 մլն մ3 ջրաքանակ, որը կազմում է շուրջ 4 սմ է (1սմ≈12,5 մլն մ3), իսկ 240 մլն մ3 ջրի բացթողման դեպքում այն կկազմի շուրջ 19,2սմ: Այսպիսով՝ 240 մլն մ3 – 53,08 մլն մ3≈186,92 մլն մ3≈14,9 սմ: Ուստի, 240 մլն մ3 ջրի բացթողման դեպքում մակարդակի նիշը կկազմի շուրջ 1900,38 մ, որը 2023 թվականի հունվարի 1-ի՝ 1900,28 մ ցուցանիշի նկատմամբ կունենա շուրջ 10 սմ-ի առավելություն:  

Չի ընդունվել: 
Պարզաբանում՝ Ժամանակավոր ծրագրի 3-րդ մասով սահմանված ուղղություններով ոռոգման համակարգերի արդիականացմանն ուղղված նպատակային ներդրումների իրականացման վերաբերյալ տեղեկատվությունն ամփոփված 06.04.2023փ. 484-Ա որոշմամբ:  

	5. ՀՀ ֆինանսների նախարարություն
	21.06.23թ

	
	№ 01/9-1/12244-2023

	Նախագծով առաջարկվում է «Սևանա լճի էկոհամակարգի վերականգնման, պահպանման, վերարտադրման և օգտագործման միջոցառումների տարեկան ու համալիր ծրագրերը հաստատելու մասին» 14.12.2001թ-ի N ՀՕ-276 օրենքը լրացնել նոր բովանդակությամբ՝ հաստատելով 2023թ-ին Սևանա լճից ջրի բաց թողնման տարեկան առավելագույն չափաքանակի փոփոխության վերաբերյալ ժամանակավոր ծրագիրը, որով ջրի բացթողնման տարեկան առավելագույն չափաքանակ սահմանվում է մինչև 240 մլն մ3: 
Դրա հետ մեկտեղ սահմանվում է, որ 2023թ-ի ընթացքում Սևանա լճից բաց թողնվող ջրի՝ 170 մլն մ3-ը գերազանցող չափաքանակի հաշվին արտադրվող էլեկտրական էներգիայի վաճառքից «Միջազգային էներգետիկ կորպորացիա» փակ բաժնետիրական ընկերության և «Հայաստանի էլեկտրական ցանցեր» փակ բաժնետիրական ընկերության մոտ առաջացող լրացուցիչ գումարները ենթակա են վճարման` այդ գումարների հավաքագրման և դրանց հաշվին Ժամանակավոր ծրագրի 3-րդ մասով սահմանած ուղղություններով նպատակային ներդրումների իրականացման համար  բացված արտաբյուջետային հաշվին:
Այդ կապակցությամբ հայտնում ենք.
1. Նախագծին կից ներկայացված տեղեկանքի համաձայն՝ «Հիդրոօդերևութաբանության և մոնիթորինգի կենտրոն» ՊՈԱԿ-ի կանխատեսումներով 2023թ-ի ընթացքում Սևան-Հրազդան ջրավազանում կանխատեսվում է շուրջ 121.4 մլն մ3 ջրի դեֆիցիտ և Սևան-Հրազդան համակարգում 2023թ-ի հնավոր սակավաջրության ռիսկերը մեղմելու նպատակով հնարավոր կլինի՝
· այլընտրանքային ջրաղբյուրներից «Ջրառ» ՓԲԸ-ի և ՋՕԸ-երի կողմից արտադրել լրացուցիչ 51.4 մլն մ3 ջրաքանակ, որի համար կծախսվի լրացուցիչ շուրջ 1.8 մլրդ դրամ (1,035.0 մլն դրամ՝ ծախսված էլեկտրաէներգիայի, 754.0 մլն դրամ՝ պոմպերի և խորքային հորերի վերականգնման համար),
· Սևանա լճից լրացուցիչ ջրբացթողում իրականացնել 70.0 մլն մ3:
Համաձայն Նախագծում ներկայացված 8-րդ հավելվածի 3-րդ մասի՝ Սևանա լճից մինչև լրացուցիչ 70 մլն մ3 ծավալով ջրբացթողնման ավելացումը, ըստ նախնական գնահատականների, հնարավորություն կտա նաև Սևան-Հրազդան դերիվացիոն համակարգի ՀԷԿ-երում լրացուցիչ արտադրել ևս շուրջ 44 մլն կՎտ.ժամ էլեկտրաէներգիա (համաձայն 2021 թվականին կատարված հաշվարկների):	
Նշվածով պայմանավորված անհրաժեշտ է Նախագծին կից ներկայացնել հաշվարկներ և հիմնավորումներ Սևանա լճից մինչև լրացուցիչ 70 մլն մ3 ծավալով ջրբացթողնման ավելացման դեպքում Սևան-Հրազդան դերիվացիոն համակարգի ՀԷԿ-երում լրացուցիչ 44 մլն կՎտ.ժամ էլեկտրաէներգիայի արտադրման վերաբերյալ՝ հիմնվելով վերջին առկա տվյալների բազայի վրա, և առաջացող հնարավոր ծախսերի, ինչպես նաև այլընտրանքային ջրաղբյուրներից «Ջրառ» ՓԲԸ-ի և ՋՕԸ-երի կողմից լրացուցիչ արտադվող ջրաքանակի համար անհրաժեշտ շուրջ 1.8 մլրդ դրամի վերաբերյալ (բացահայտել նաև ֆինանսավորման աղբյուրները), 
Միևնույն ժամանակ, առաջարկում ենք ներկայացնել Սևան-Հրազդան կասկադի հիդրոէլեկտրակայաններում արտադրված էլեկտրական էներգիայի վաճառքից «Միջազգային էներգետիկ կորպորացիա» և «Հայաստանի էլեկտրական ցանցեր» փակ բաժնետիրական ընկերությունների հասույթի և կատարած ծախսերի տարբերությունից առաջացող շահույթի նպատակային ներդրումային ուղղությունները (վերականգնման ենթակա օբյեկտների ցանկը):




2. Անհրաժեշտ է ճշգրտել Նախագծում արտացոլված և տեղեկանք հիմնավորման հաշվարկներում առկա ցուցանիշների անհամապատասխանությունները, մասնավորապես՝ 2023թ-ի հունիսի 1-ի դրությամբ ջրօգտագործողների կողմից ներկայացված ջրապահանջի համաձայն՝ ոռոգման ջրի պահանջարկը համակարգերի գլխամասերում, ըստ Նախագծի, կկազմի շուրջ 440 մլն մ3, իսկ ըստ հիմնավորման՝  շուրջ 445.3 մլն մ3, կամ՝ հունիսի 1-ի դրությամբ հողատարածքները սնող ջրաղբյուրների ջրառաջարկը Հրազդան գետ+Մարմարիկի ջրամբարից՝ ըստ Նախագծի կազմում է շուրջ 107 մլն մ3, իսկ ըստ հիմնավորման՝ 112.3 մլն մ3: 
Միևնույն ժամանակ, հստակեցման անհրաժեշտություն ունի Ապարանի ջրամբարի ջրառաջարկի «0 մլն մ3» ցուցանիշը: 
	















Պարզաբանում՝ Լրացուցիչ ջրաքանակով պայմանավորված Սևան-Հրազդան կասկադի հիդրոէլեկտրակայաններում արտադրված էլեկտրական էներգիայի վաճառքից «Միջազգային էներգետիկ կորպորացիա» և «Հայաստանի էլեկտրական ցանցեր» փակ բաժնետիրական ընկերությունների հասույթի և կատարած ծախսերի տարբերությունից առաջացող շահույթի նպատակային ներդրումային ուղղություններին հնարավոր է անդրադառնալ Նախագծի ընդունումից հետո: Ջրային կոմիտեի և կոմիտեի համակարգման ոլորտում գործող կազմակերպությունների կողմից մանրամասն կուսումնասիրվեն և կվերհանվեն առավել հրատապ լուծում պահանջող խնդիրները, կտրվեն մոտավոր գնահատականներ և կմշակվի միջոցառումների ծրագիր, որից հետո  համապատասխան ՀՀ կառավարության որոշման նախագիծը կներկայացվի քննարկման:  
Միաժամանակ կից ներկայացվում է այլընտրանքային ջրաղբյուրներից «Ջրառ» ՓԲԸ-ի և ՋՕԸ-երի կողմից լրացուցիչ արտադվող ջրաքանակի համար անհրաժեշտ շուրջ 1.8 մլրդ դրամի հաշվարկի վերաբերյալ տեղեկանքը:

Պարզաբանում՝ Նախագծի հիմնավորման մեջ ջրառաջարկի հաշվարկներում Ապարանի ջրամբարի մասով հաշվարկվել է Սևան-Հրազդան համակարգին տրվող հնարավոր դոտացիայի չափով: 




